__________ՀՀ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ_________
 (ՀՀ պետական կառավարման համակարգի մարմնի անվանումը)

ԱՄՓՈՓԱԹԵՐԹ
«ՖԻՆԱՆՍԱԿԱՆ ՀԱՇԻՎՆԵՐԻ ՎԵՐԱԲԵՐՅԱԼ ՏԵՂԵԿՈՒԹՅՈՒՆՆԵՐԻ ԱՎՏՈՄԱՏ ՓՈԽԱՆԱԿՄԱՆ ՄԱՍԻՆ» ԻՐԱՎԱՍՈՒ ՄԱՐՄԻՆՆԵՐԻ ԲԱԶՄԱԿՈՂՄ ՀԱՄԱՁԱՅՆԱԳՐԻ ԼՐԱՑՄԱՆԸ ՄԻԱՆԱԼՈՒ ՄԱՍԻՆ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	1. ՀՀ ֆինանսների նախարարություն
	06․10.2025թ.

	
	N 04/5-2/22265-2025

	«Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրի փոփոխության նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է 

	2. ՀՀ կենտրոնական բանկ
	21.10.2025թ.

	
	N 5.1-07/944-25

	        Հայտնում ենք Ձեզ, որ 2023 թվականի հոկտեմբերի 3-ին վավերացված ՏՀԶԿ «Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրի փոփոխված տարբերակի հայերեն և անգլերեն տեքստերի, ինչպես նաև միացման նպատակահարմարության մասին տեղեկանքի վերաբերյալ Հայաստանի Հանրապետության կենտրոնական բանկըդիտողություններ և առաջարկություններ չունի։
	Ընդունվել է

	3. ՀՀ արդարադատության նախարարություն
	23.09.2025թ.

	
	N./14.2/42729-2025

	Համաձայնագրի լրացումը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ Համաձայնագրի լրացումը նախատեսում է Պետական եկամուտների կոմիտեի կողմից ֆիզիկական անձ հաշվետերերի և վերահսկող անձանց անձնական տվյալների փոխանցում այլ պետությունների իրավասու մարմիններին:
Ելնելով վերոնշյալից՝ Համաձայնագրի լրացումը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագրի լրացումը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է

	5. ՀՀ արտաքին գործերի նախարարություն
	10.10.2025թ.

	
	№ 1111/54168-25

	«Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագիրը (այսուհետ՝ Համաձայնագիր) ստորագրվել է 2014 թվականի հոկտեմբերի 14-ին: Հայաստանի Հանրապետությունը Համաձայնագիրը վավերացրել է 2023 թվականի հոկտեմբերի 3-ին:
 Միասնական հաշվետվողական ստանդարտում կատարված փոփոխություններով պայմանավորված՝ մշակվել է Համաձայնագրի սույն լրացումը: 
Տնտեսական համագործակցության և զարգացման կազմակերպության (ՏՀԶԿ) «Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների բազմակողմ համաձայնագրի լրացումը (այսուհետ՝ Լրացում) միտված է փոխանակվող տվյալների ծավալների, տեղեկությունների փոխանակման արդյունավետության, ինքնահայտարարագրերի իրավաչափության վերահսկողության և տվյալների ճշգրտության և համադրելիության բարձրացմանը:
Համաձայնագրի Լրացմամբ նախատեսվում է ընդլայնել փոխանակվող տեղեկության շրջանակը՝ ներառելով ավելի մանրամասն տեղեկություն ներկայացված ինքնահայտարարագրի, հաշվի տեսակների, իրավաբանական անձանց վերահսկող անձանց դերի և վերջիններիս նույնականացման, հաշվի կարգավիճակի բնութագրի, ինչպես նաև ներդրումային ծառայություններ մատուցող ընկերություններում մասնակցության ձևերի վերաբերյալ։
Լրացումը նպատակ ունի նպաստել Համաձայնագրի արդյունավետության բարձրացմանը՝ հարկային օրենսդրությունը բարելավելու և հարկերից խուսափելու դեմ պայքարն ուժեղացնելու միջոցով և բխում է ՀՀ կառավարության 2021-2026թթ. ծրագրով (6.9 «Հարկային և մաքսային վարչարարություն» ենթաբաժին) սահմանված ուղղությունների տրամաբանությունից:
Հաշվի առնելով վերոգրյալը և այն հանգամանքը, որ ոլորտում ՀՀ համար կարևորություն ներկայացնող պետությունների մեծամասնությունը (բացառությամբ՝ ՌԴ, ԱՄՆ-ի և Վրաստանի) արդեն իսկ միացել է Լրացմանը՝ արտաքին գործերի նախարարությունը, Միջազգային պայմանագրերի մասին  օրենքի 11-րդ հոդվածի հիմքով, Հայաստանի Հանրապետության վարած արտաքին քաղաքականության առումով նպատակահարմար է համարում Լրացման վավերացումը կամ հաստատումը:
	                            Ընդունվել է 

	6. ՀՀ տարածքային կառավարման և ենթակառուցվածքների նախարարություն
	12.09.2025թ.

	
	N ԴԽ//31448-2025

	Հայտնում ենք, որ ՏՀԶԿ «Ֆինանսական հաշիվների վերաբերյալ տեղեկությունների ավտոմատ փոխա¬նակման մասին» իրավասու մարմինների բազմակողմ համաձայնագրի փոփոխված տարբերակում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

	8. Անձնական տվյալների պաշտպանության գործակալություն
	23.09.2025թ.

	
	N./14.2/42729-2025

	     Լրացման 1-ին բաժինը նախատեսում է «Ֆինանսական հաշիվների վերաբերյալ տեղեկությունների ավտոմատ փոխանակման մասին» իրավասու մարմինների միջև բազմակողմ համաձայնագրին միացած պետությունների իրավասու մարմինների միջև ֆինանսական հաշվի հաշվետերերի և վերահսկող անձանց վերաբերյալ տեղեկությունների փոխանակում։ Հաշվի առնելով, որ որպես հաշվետեր և վերահսկող անձ հանդես են գալիս նաև ֆիզիկական անձինք (այդ մասին է վկայում նաև ֆինանսական հաստատության կողմից հաշվետերերի և վերահսկող անձանց ֆինանսական հաշիվների մասին տեղեկությունների տրամադրման կարգը և տեղեկությունների ձևաչափը սահմանող ՀՀ պետական եկամուտների կոմիտեի և ՀՀ կենտրոնական բանկի` 2025 թվականի ապրիլի 30-ի N 542-Ն համատեղ հրամանի N 2 հավելվածը), ապա վերջիններիս վերաբերյալ Լրացման 1-ին բաժնում նշված տեղեկություններն «Անձնական տվյալների պաշտպանության մասին» ՀՀ օրենքի իմաստով հանդիսանում են անձնական տվյալներ, որից հետևում է, որ իրավասու մարմինների միջև ֆինանսական հաշիվների վերաբերյալ տեղեկությունների շրջանակում փոխանակվելու են անձնական տվյալներ։
[bookmark: _GoBack]Այսպիսով, հաշվի առնելով, որ Լրացումը նախատեսում է ՀՀ պետական եկամուտների կոմիտեի կողմից ֆիզիկական անձ հաշվետերերի և վերահսկող անձանց անձնական տվյալների փոխանցում այլ պետությունների իրավասու մարմիններին (ՀՀ հարկային օրենսգրքի 80.2-րդ գլուխը նախատեսում է հարկային մարմնի կողմից այլ պետությունների իրավասու մարմիններին հաշվետերի և վերահսկող անձանց վերաբերյալ տեղեկությունների փոխանցում), և ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված ՀՀ պետական մարմինների տնօրինության տակ գտնվող անձնական տվյալներն այլ պետությունների պետական մարմիններին միայն վավերացված միջազգային պայմանագրի շրջանակում փոխանցելու պահանջից՝ Լրացումը ենթակա է վավերացման։
	Ընդունվել է




